
Հիմնավորում
«Ավելացված արժեքի հարկի և ակցիզային հարկի գումարները առանց ուսումնասիրության կամ ստուգման հաշվանցելու կամ վերադարձնելու առումով հարկ վճարողին ռիսկային համարելու չափանիշերը սահմանելու մասին» ՀՀ կառավարության որոշման նախագծի ընդունման անհրաժեշտության 
1. Անհրաժեշտությունը

ՀՀ կառավարության որոշման նախագծի անհրաժեշտությունը պայմանավորված է «Հարկերի մասին» ՀՀ օրենքի հավելված 1-ի 8.4-րդ կետի պահանջով (ՀՀ Ազգային Ժողովի կողմից 08.12.2010թ. ընդունված «Հարկերի մասին» ՀՀ օրենքում լրացում և փոփոխություններ կատարելու մասին» ՀՀ օրենքի ընդունումից և ուժի մեջ մտնելուց հետո գործող խմբագրությամբ:Նշված կետին համապատասխան ՀՀ  կառավարությունը պետք է սահմանի այն չափանիշները, որոնց դեպքում հարկ վճարողը համարվում է ռիսկային ու ավելացված արժեքի հարկի և ակցիզային հարկի գծով օրենքով սահմանված կարգով որոշվող` հարկ վճարողի այլ հարկային պարտավորությունների դիմաց հաշվանցում և (կամ) վերադարձ չի կատարվում:  
2. Ընթացիկ իրավիճակը և խնդիրները

Ներկա պահին գործող (մինչև 2011թ. հունվարի 1-ը) օրենսդրության համապատասխան ավելացված արժեքի հարկի և ակցիզային հարկի գծով օրենքով սահմանված կարգով որոշվող` հարկ վճարողի այլ հարկային պարտավորությունների դիմաց հաշվանցում և (կամ) վերադարձ կատարվում է միայն ուսումնասիրությամբ կամ ստուգմամբ: 
3. Կարգավորման նպատակը և բնույթը

Որոշման նպատակն է սահմանել այն չափանիշերը, որոնց համապատասխանելու դեպքում հարկ վճարողը կհամարվի ռիսկային և ավելացված արժեքի հարկի և ակցիզային հարկի գծով օրենքով սահմանված կարգով որոշվող` հարկ վճարողի այլ հարկային պարտավորությունների դիմաց հաշվանցում և (կամ) վերադարձ կկատարվի միայն ուսումնասիրությամբ կամ ստուգմամբ: 
4. Ակնկալվող արդյունքը

Էլեկտրոնային եղանակով դուրս գրվող հարկային հաշիվները ևս կհամարվեն ծախuերը հիմնավորող փաuտաթղթերի նկատմամբ օրենսդրությամբ սահմանված պահանջները բավարարող փաստաթղթեր:

